
Kæru Kiwanisfélagar 
Ég vil byrja á að óska 
ykkur öllum gleðilegs 
árs og þakka 
margvísleg og óeigin-
gjörn störf í þágu 
Kiwanishreyfingarinnar 
á liðnum árum. Ég er, 
eins og ég veit að þið 
eruð líka, hreykinn að 

fá að starfa í stærstu þjónustuhreyfingu í 
veröldinni, sem hefur gert þjónustu við börn 
heimsins að kjörorði sínu. Með því að hafa áhrif á 
líf eins barns, tekst okkur að hafa áhrif á eitt 
bæjarfélag, eitt samfélag hvert á fætur öðru. Með 
þjónustu sinni getur Kiwanis valdið straumhvörfum 
í lífi eins barns, barns sem síðar getur hugsanlega 
valið straumhvörfum í lífi heils bæjarfélags, heillar 
þjóðar. Hver veit? – Ef einn getur breytt heiminum, 
þá skipta allir máli!!!   
       Setjum umhyggjuna ofar efnishyggjunni 
 
Efling, kraftur áræði-Ábyrgðin er okkar 
Ofangreint eru kjörorð sem ég setti umdæmis-
stjórn 2009-2010. Þetta hafa umdæmisstjórar 
löngum gert en í kjörorðunum kristallast áherslur, 
vonir og væntinga umdæmisstjóra. Með fylgja svo 
markmið sem ætlað er að varpa ljósi á kjörorðin.   
 
Efling 
Opnum útidyrnar - Eflum innviði Kiwanisklúbba, 
fjölgum félögum, fleiri vinnufúsum höndum, 
verkefnin eru næg. Notum maður á mann 
aðferðina við félagaöflun. Leitum Kiwanishjarta 
sem ekki eru Kiwanisfélagar. Látum forms- og 
smáatriðin ekki þvælast um of fyrir okkur, ef félagi 
er tilbúinn að starfa undir merkjum Kiwanis, þá 
leyfum honum það. Virkjum nýliða í nefndum og 
þjónustu klúbba, þeir eru framtíðin. Leyfum 
félögum jafnvel að mistakast, leiðbeinum þeim og 
hvetjum áfram og lærum af reynslunni. Leitum 
nýrra leiða við að stofna nýja klúbba, hinn 
klassíski Kiwanisklúbbur eins og við þekkjum 
hann, er ekki endilega Kiwnaisklúbbur framtíðar-
innar. Kynnum okkur aðra möguleika í mynstrinu, 
mynstri næstu kynslóðar Kiwanisfélaga og klúbba. 

Lokum bakdyrunum - Eflum innra starf klúbba, 
spornum við gegnumstreymi. Kiwanis verður að 
vera skemmtun, eftirvænting, tilhlökkun, upplifun. 
Fylgjumst með öllum félögunum, sýnum þeim 
umhyggju þegar á reynir. Fögnum með þeim 
þegar tækifæri gefst. Setjum nýliðafræðslu í 
forgang. Vörumst að einangra nýliða. 
Afskiptasemi er kostur. Könnum hug þeirra og 
væntingar til starfsins.  Hlustum á þá, hugmyndir 
þeirra og reynslu, það eru þeir sem munu taka við.  
Viðurkennum félaga og hrósum þeim fyrir góð 
störf. Notum við 1-2-3 viðurkenningar fyrir með-
mælendur? Viðurkenning og hrós er hvatning.   
 
Kraftur  
Virkjum Kiwaniskraft fyrri ára sem vann þrekviki 
í að byggja upp 1300 félaga hreyfingu. Efumst 
ekki um að hann sé enn til staðar, þó þjóðfélagið 
hafi breyst. Leitum alla leiða til að stofna nýja 
klúbba - Hvað er græðlingsklúbbur? Maður á 
mann aðferðin er frábær fjölgunarleið, en dugar 
aðeins svo langt. Reynsla undanfarinna ára sýnir 
að raunveruleg fjölgun verður varla nema með 
fleiri klúbbum. Ekki hefur verið stofnaður nýr 
klúbbur í umdæminu síðan 2004. Við þurfum að 
stofna nýja klúbba og stefna að raunfjölgun í 
virkum klúbbum. 2 félagar á ári fram til 2012 mun 
duga til að ná okkur aftur í lögbundna umdæmis-
stærð. Er til of mikils mælt að gerast meðmælandi 
nýs félaga á 5 ára fresti? Kanntu að selja Kiwanis 
á 2 mínútum?  
 
Áræði 
Verum áræðin en ábyrg. Hlustum og lærum af 

þeim sem hafa reynsluna 
og tala af hreinskilni og 
jákvæðni, en höfum áræði 
til að gera breytingar. 
Gerum samt ekki 
breytingar bara breytinga 
vegna. Sýnum ábyrgð í 

öllu sem við tökum okkur fyrir hendur. Við berum 
ábyrgð á eigin gerðum, getum ekki varpað henni 
annað. Útilokum neikvæðni, fögnum jákvæðni. Að 
dauðadæma fyrirfram festir okkur í djúpu hjólfari 
stöðnunar. 

  



Ábyrgðin er okkar 
Arfleifð umdæmisins er í okkar höndum. 
Fjöreggið sem við köllum Kiwanis, er nú í höndum 
forystuteymis þessa árs. Ég vonast til að skila  því 
heilu og þroskavænlegra áleiðis. Verum stolt af 
því sem fáum áorkað og einnig af því sem við 
reyndum og ekki gekk í þetta skiptið. Betra er 
rembast en að sitja með hendur í skauti og bíða 
eftir að einhver annar taki af skarið. Til okkar var 
leitað, við svöruðum kallinu, við öxluðum 
ábyrgðina og stöndum með gerðum okkar. Við 

erum stjórnir, forsetar, 
svæðisráð og –stjórar, 
umdæmis-nefndir og -
stjórnarmenn og -konur. En 
ábyrgðin er líka 

klúbba,klúbbnefnda og síðast en ekki síst 
félaganna, grasrótarinnar Án klúbba og félaga 
værum við ekki starfandi. 
          
 Ábyrgðin er okkar  -  allra!!!   
------------------------------------------------------------ 

 
Breytt svæðaskipting 
Eitt af áhugamálum mínum sem umdæmisstjóra 
er að knýja á ákvörðun um breytingu á svæða-
skipan í umdæminu. Núgildandi skipan var 
innleidd þegar félagar voru hátt í 1300 og klúbba-
fjöldi um 40. Í dag erum við 880 í 34 klúbbum. Ef 
það kallar ekki á endurskoðun starfsumhverfis og 
stjórnskipulags þá veit ég ekki hvað ætti að verða 
til þess. Ég hef viðrað 2 tillögur til skiptingar sem 
hafa borist forsetum og vonandi verið til umræðu í 
klúbbum. Önnur var kynnt á þingi, hinni var lofað í 
síðustu Kiwanisfréttum.  Rökin eru nánast þau 
sömu með báðum: Færeyjar verða svæði með 
aukin áhrif og völd og sterkari samstöðus og 
samskipti á eigin mál, Grettissvæði sameinast 
Óðinssvæði, Þórs- og Eddusvæði vera eitt svæði 
 

(ath Freyssvæði er vinnuheiti), Mosfell og Geysir 
færast í Sögusvæði. Fækkun verður um eitt 
svæði, en til verða sterkari svæði með jafnari 
klúbba- og félagafjölda, aukin skilvirkni, 
markvissari samskipti o.fl. Menn reka eflaust 
augun í að gert er ráð fyrir tveimur nýjum klúbbum 
í töflunni. Annar þeirra er burðarliðnum, en hinn á 
teikniborðinu. Hugsanlega gætu fleir nýjir 
möguleikar á klúbbastofnun skapast. Sömuleiðis 
er undirstrikað að engin ákvörðun hefur verið tekin 
breytingar, umræðan er enn í gangi.  Umdæmis-
stjórn tekur málið til umfjöllunar á fundi sínum 23. 
janúar og hvet ég ykkur til að koma skoðunum 
ykkar á framfæri í gegnum svæðisstjóra. Endan-
leg ákvörðun verður tekin á umdæmisstjórnarfundi 
í apríl , en stefnt er að gildistöku nýrrar 
svæðaskiptingar í fyrsta lagi starfsárið 2010-2011.  
 

Kiwanisumdæmið Ísland-Færeyjar District K39
Tillaga að svæðaskiptingu - B
Freyr  ÓÐINN ÆGIR   SAGA  ÞRÁNDUR  
Jöklar 11 Drangey 24 Eldborg 41 Geysir 20 Eysturoy 13
Jörfi 30 Skjöldur 27 Eldey 58 Búrfell 13 Rósan 10
Katla 38 Askja 16 Hof 11 Mosfell 24 Tórshavn 21
Básar 17 Embla 8 Hraunborg 41 Helgafell 95 3 44
Elliði 33 Grímur 24 Keilir 31 Ós 21
Esja 17 Herðubreið 7 Setberg 18 Ölver 54

Höfði 29 Kaldbakur 17 Sólborg 21 ??? 20
Hekla 33 Skjálfandi 18 Varða 20 7 247
Þyrill 28 Súlur 11 8 241
9 236 9 152  

Ágætu félagar ég læt þessu nú lokið, en þið eigið eflaust eftir að fá fleiri umdæmisfréttir að afstöðnum næsta 
umdæmisstjórnarfundi. Ég hvet ykkur til áframhaldandi frábærra starfa og að vera í sambandi við 
svæðisstjóra og annað umdæmisstjórnarfólk og formenn umdæmisnefnda, með þau Kiwanismálefni, stór og 
smá, sem á ykkur brenna. Ég og samstarfsfólk mitt erum til að þjóna ykkur. Kiwanisfélögum er það öllum 
sameinginlegt að vilja veg hreyfingarinnar sem mestan og bestan. Það gerum við með því að vinna af áhuga 
og heilindum að hugsjónum okkar og kjörorðum. Trúum á það sem við erum að gera. Tökumst á við það 
stórverkefni að fjölga í hreyfingunni og hefja hana frekari vegs og virðingar. Ábyrgðin á eflingu er í okkar 
höndum, tíminn vinnur því miður ekki með okkur. Við verðum að taka í horn hrútsins og horfast í augu við 
hann – Það gerir enginn fyrir okkur – Ábyrgðin er okkar – Allra.  
Með bestu Kwaniskveðjum og óskum um farsælt og þjónusturíkt Kiwanisár 
Óskar 
 


